საქართველოს კომუნიკაციების ეროვნული კომისიის
ა  ნ  გ  ა  რ  ი  შ  ი
საქართველოს ზოგადი ადმინისტრაციული კოდექსის III თავის 
(ინფორმაციის თავისუფლება) 
მოთხოვნათა შესრულების შესახებ 
საანგარიშო პერიოდი: 
2017 წლის პირველი დეკემბერი - 2018 წლის 3 დეკემბერი
საქართველოს ზოგადი ადმინისტრაციული კოდექსის III თავის 49-ე მუხლის შესაბამისად, საქართველოს კომუნიკაციების ეროვნული კომისიის (შემდგომში „კომისია”) მიერ შესწავლილ და გაანალიზებულ იქნა კომისიაში ინფორმაციის თავისუფლების უზრუნველყოფის, საჯარო ინფორმაციის ხელმისაწვდომობის, აგრეთვე ამავე კოდექსის მე-40 მუხლით გათვალისწინებული საჯარო ინფორმაციის გაცემის ვალდებულებების შესრულებისა და კოდექსში მითითებული ვადების დაცვის მდგომარეობა.
კომისიაში საჯარო ინფორმაციის მოთხოვნა შესაძლებელია შემდეგ მისამართებზე: 
საფოსტო: თბილისი, 0144, ქეთევან წამებულის გამზ/ბოჭორმის ქ. 50/18;
ტელ/ფაქსი: +995 32 2921625;
E-mail: post@gncc.ge;
ვებ გვერდი: http://gncc.ge/ge/sadjaro-informaciis-motxovna;
ანალიტიკური პორტალი: (http://analytics.gncc.ge).
კომისიის თავმჯდომარის 2017 წლის 22 მაისის N6/20 ბრძანების შესაბამისად, საქართველოს კომუნიკაციების ეროვნულ კომისიაში საჯარო ინფორმაციის ხელმისაწვდომობის და ინფორმაციის პროაქტიული გამოქვეყნების უზრუნველყოფაზე პასუხისმგებლობა ეკისრება კომისიის წევრ ვახტანგ აბაშიძეს.
საანგარიშო პერიოდში საჯარო ინფორმაციის მოთხოვნით კომისიაში შემოსულია 103 კორესპონდენცია. 

მათ შორის:
კომისიის რეგულირებას დაქვემდებარებულ ავტორიზებულ ან/და ლიცენზირებულ პირებთან დაკავშირებით შემოსული იყო 26 მოთხოვნა.
სრულად დაკმაყოფილდა:

- კომისიის 2018 წლის 05 ივლისის N34 სხდომის ოქმის ამონაწერი;

- კონკრეტული სატელეფონო ნომრების მფლობელი სატელეფონო კომპანიის დასახელება და საიდენტიფიკაციო მონაცემები;

- ავტორიზებულ/ლიცენზიის მფლობელ პირებზე გაცემული ყველა ლიცენზიისა და ავტორიზაციის ასლი, ყველა გაფორმებული  ხელშეკრულების ასლი;

- 6 ქართული ტელეარხის საავტორო და გადახვევა/დაპაუზების უფლების დამადასტურებელი დოკუმენტები;

მოთხოვნილი დოკუმენტაცია გადაეცა პირადად, კომპანიების წარმომადგენელს.

- კომისიის 2018 წლის 07 ივნისის N30 სხდომის ამონაწერი;

- კომისიის 2018 წლის 23 აგვისტოს N41 სხდომის ოქმის ამონაწერი;

- 2018 წლის 28 ოქტომბრის საქართველოს საპრეზიდენტო არჩევნების წინასაარჩევნო პერიოდიდან დაწყებული დღემდე, მაუწყებლისთვის კომისიის მიერ გამოწერილი ადმინისტრაციულ სამართალდარღვევათა ოქმები, მისთვის დაკისრებული გაფრთხილების ან სხვა სახის სანქციის შესახებ ინფორმაცია და დოკუმენტაცია, ასეთის არსებობის შემთხვევაში;  

- კომისიის 2017 წლის 5 ოქტომბრის N32 ზეპირი მოსმენის სხდომისა და 19 ოქტომბრის N66 სხდომის ოქმის ამონაწერები; 

- კომპანიის მიერ წარმოდგენილი სტატისტიკური ინფორმაცია თანდართული ცხრილის მიხედვით, ბეჭდური ფორმით, კომისიის ბეჭდით დამოწმებული;


ინფორმაცია მიეწოდა მოთხოვნილი ფორმით.

- რადიოსიხშირეების მინიჭებისა და ჩრდილოვანი პუნქტებისთვის სიხშირეების მინიჭების შესახებ კომისიის გადაწყვეტილებების ასლები, შესაბამისი ცვლილებებით;

- კომისიის 2018 წლის 8 თებერვლისა და 22 თებერვლის სხდომის ოქმების ამონაწერები;

- კომისიის 2018 წლის 15 მარტის N16 სხდომის ოქმის ამონაწერი;

- ჰოსტინგ პროვაიდერების 2017 წლის დეკემბრის შემოსავლების სტატისტიკა;

- ჰოსტინგ პროვაიდერების 2018 წლის ივლისი-აგვისტო-სექტემბრის შემოსავლების სტატისტიკა.

ნაწილობრივ დაკმაყოფილდა და/ან გაიგზავნა განმარტება:
- აბონენტების რაოდენობა საერთოდ და მომხმარებლისთვის შეთავაზებული პაკეტების მიხედვით;
გაეგზავნა კომისიის ანალიტიკური პორტალის შესაბამისი განყოფილების ელექტრონული მისამართი, სადაც ხელმისაწვდომი იყო მოთხოვნილი ინფომრაცია და ეცნობა, რომ ინფორმაცია აბონენტების შესახებ ცალკეული პაკეტების მიხედვით, კომისიის მიერ ცნობილია კომერციულ საიდუმლოებად მოთხოვნის საფუძველზე.

– კომისიის 2018 წლის 29 მარტისა და 5 აპრილის სხდომების აუდიო ჩანაწერების სრული ვერსია და ამონაწერები შესაბამისი ოქმებიდან;
გაეგზავნა სათანადო წესით დამოწმებული ამონაწერები კომისიის 2018 წლის 29 მარტის №19 და 2018 წლის 05 აპრილის №20 სხდომების ოქმებიდან, ხოლო აუდიო ჩანაწერის მიწოდებასთან დაკავშირებით ეცნობა, რომ კომისიის სხდომის აუდიოჩაწერა ხორციელდება კომისიის სხდომის ოქმის მომზადების მიზნით, წარმოადგენს კომისიის სხდომის ოქმის მომზადებასთან დაკავშირებულ, შიდაუწყებრივი ხასიათის მასალას. ამასთან, საქართველოს ზოგადი ადმინისტრაციული კოდექსი არ ითვალისწინებს ადმინისტრაციული ორგანოს მიერ სხდომის აუდიოჩანაწერის დაარქივების ვალდებულებას. 

- 6 ქართული ტელეარხის სატელევიზიო ბადე; ადგილობრივ და უცხოურ კონტენტზე გაფორმებული ხელშეკრულებების ასლები; ამ არხების მიერ წარმოებულ და შეძენილ პროდუქციაზე გაყიდვის თუ მესამე პირზე გადაყიდვის უფლების დამადასტურებელი დოკუმენტი; გავრცელების ტექნოლოგიები; კომისიის მოსაზრება, რომელ მათგანზე ვრცელდება არა PVR-ის, არამედ NPVR-ის გამოყენების უფლება და რა პერიოდზე; ლიცენზიებისა და ავტორიზაციების ასლები და მინიჭებული უფლებამოსილებების განსაზღვრება;
გაეგზავნა მოთხოვნილი ინფორმაცია და ეცნობა, რომ ერთ-ერთი არხი არის საინფორმაციო და აუდიო-ვიზუალური პროდუქცია სამაუწყებლო ბადეში განთავსებული არ აქვს. 
- კომისიის 2018 წლის 08 თებერვლის სხდომის სრული აუდიო ოქმის ჩანაწერი და ვიდეოჩანაწერი (ასეთის არსებობის შემთხვევაში);
გაეგზავნა კომისიის 2018 წლის 08 თებერვლის N09 სხდომის ოქმის ამონაწერი და ეცნობა, რომ კომისიის სხდომების ვიდეო ჩაწერა არ იწარმოება. „საქართველოს ეროვნული ანტიკორუფციული სტრატეგიისა და საქართველოს ეროვნული ანტიკორუფციული სტრატეგიის განხორციელების 2017-2018 წლების სამოქმედო გეგმის დამტკიცების შესახებ“ საქართველოს მთავრობის 2017 წლის 27 სექტემბრის N443 დადგენილებით დამტკიცებული 2017-2018 წლების სამოქმედო გეგმის მე-13 თავის შესაბამისად, კომისიას ევალება მხოლოდ კომისიის სხდომების გაშუქება ლაივ-სტრიმით. სხდომების აუდიოჩანაწერთან დაკავშირებით, განემარტა, რომ კომისიის სხდომის აუდიოჩანაწერი, საქართველოს ზოგადი ადმინისტრაციული კოდექსის 99–ე მუხლის პირველი ნაწილის შესაბამისად, წარმოადგენს ადმინისტრაციულ–სამართლებრივი აქტის მომზადებასთან დაკავშირებულ შიდაუწყებრივი ხასიათის დოკუმენტს, გააჩნია დამხმარე ფუნქცია და კომისიის ვალდებულებას არ წარმოადგენს სხდომების აუდიოჩანაწერების შენახვა–დაარქივება. საქართველოს ზოგადი ადმინისტრაციული კოდექსის 106-ე და 112-ე მუხლების  თანახმად, კომისიის სხდომის ოქმი დგება წერილობითი ფორმით, სადაც ასახულია არა მხოლოდ ადმინისტრაციული ორგანოს დასახელება, განხილვის დრო და ადგილი, განხილვის საგანი, კენჭისყრის შედეგები, მიღებული გადაწყვეტილება, არამედ ზეპირ მოსმენაში მონაწილე პირების მიერ გამოთქმული ახსნა-განმარტებები და ა.შ., რაც ერთობლიობაში იძლევა სრულფასოვან სურათს ჩატარებული კომისიის სხდომის თაობაზე. შესაბამისად, დაინტერესებულ მხარეს, კომისიის სხდომის ოქმის გაცნობის შემთხვევაში, აქვს შესაძლებლობა მიიღოს არა მარტო სრულყოფილი ინფორმაცია კომისიის სხდომის თაობაზე, არამედ წარადგინოს შენიშვნები და მიუთითოს მასში არასწორი ან არასრული ინფორმაციის არსებობის თაობაზე.
- განმეორებითი მოთხოვნა კომისიის 2018 წლის 08 თებერვლის სხდომის აუდიო ოქმის სრული ჩანაწერისა და ვიდეოჩანაწერის (ასეთის არსებობის შემთხვევაში) გადაცემის თაობაზე;

ეცნობა, რომ 2018 წლის 26 თებერვლის N0160-18 წერილით მოთხოვნილი საჯარო ინფორმაცია (ამონაწერი  საქართველოს კომუნიკაციების ეროვნული კომისიის 2018 წლის 08 თებერვლის №09 სხდომის ოქმიდან) გაეგზავნა კომისიის 2018 წლის 09 მარტის N01/850-18 წერილით, რომელიც ჩაბარდა 2018 წლის 12 მარტს. 
- ხელშეკრულებები 6 ქართული სატელევიზიო არხის ტრანზიტით გავრცელების უფლებამოსილების თაობაზე;
ეცნობა, რომ ხელშეკრულება საჯაროდ ხელმისაწვდომია კომისიის ვებ გვერდზე. ასევე, შესაბამისი მოთხოვნა ფასიანი ტრანზიტის ხელშეკრულებების საკუთარ ვებ-გვერდებზე განთავსების თაობაზე, გაეგზავნა შესაბამის ავტორიზებულ პირებს.

- მ/წლის 01 დეკემბერს, 12:00 საათზე საკაბელო ოპერატორებსა და კომისიას შორის გამართული შეხვედრის აუდიო-ვიდეო ჩანაწერი;

ეცნობა, რომ 2017 წლის 01 დეკემბერს, 12:00 საათზე კომისიასა და საკაბელო ოპერატორებს შორის გამართული შეხვედრის აუდიო-ვიდეო ჩაწერა კომისიას არ უწარმოებია, შესაბამისად, აუდიო-ვიდეო ჩანაწერი არ არსებობს. ზემოაღნიშნული შეხვედრის დროს მიმდინარეობდა კომისიის სხდომათა დარბაზში არსებული აპარატურის ტესტირება, მისი ექსპლუატაციის დროს აღმოჩენილი ხარვეზის გასწორების მიზნით.

- ციფრული მაუწყებლობის უზრუნველსაყოფად გაცემული რადიოსიხშირული სპექტრით სარგებლობის ლიცენზიის პირობები; აგებული ციფრული სატელევიზიო ქსელის კომისიის მიერ შემოწმების აქტები; სიგნალის ციფრული მიწისზედა ქსელით გავრცელების უზრუნველსაყოფად სიხშირეების გადაცემის პირობები და ვალდებულებები, ასევე შემოწმების აქტები; ჩრდილოვანი ზონების რაოდენობა, სადაც არ ვრცელდება ციფრული მაუწყებლობა;
გაეგზავნა დოკუმენტაცია, ასევე მიეთითა კომისიის ვებ გვერდის შესაბამისი განყოფილების მისამართები, სადაც განთავსებული იყო მოთხოვნილი ინფორმაცია. ეცნობა, რომ ჩრდილოვანი ზონების რაოდენობის იდენტიფიცირება პრაქტიკულად შეუძლებელია. ყველა ასეთი ზონის აღმოჩენისას მულტიპლექს პლატფორმის მფლობელი მიმართავს კომისიას და, ტექნიკური შესაძლებლობების არსებობის შემთხვევაში, კომისია ანიჭებს სიხშირულ რესურსს.

- დადასტურება, რომ კომისიას პირის სახელზე 2010 წლიდან დღემდე არ გაუცია არცერთი ლიცენზია და დღეის მდგომარეობით, მის სახელზე არცერთი ლიცენზია არ არის რეგისტრირებული, შესაბამისად, ტრაფიკის მონაცემთა გაცვლით არ ჰქონია შემოსავალი;
კომისიამ დაუდასტურა, რომ პირის სახელზე 2010 წლიდან დღემდე არ გაუცია არცერთი ლიცენზია და ტრაფიკთან დაკავშირებით აღნიშნა, რომ 2010 წლიდან დღემდე ტრაფიკი არ ფიქსირდება როგორც აღნიშნული პირის მიერ დეკლარირებულ, ასევე სხვა ავტორიზებული პირების მიერ დეკლარირებულ სტატისტიკური ანგარიშგების ფორმებში, როგორც კონტრაჰენტი მხარე.
- აბონენტთა რაოდენობა 2010-2017 წწ-ში, წლების ჭრილში;


გაეგზავნა კომისიის ანალიტიკური პორტალის შესაბამისი განყოფილების ელექტრონული მისამართი, სადაც განთავსებულია მოთხოვნილი ინფორმაცია და ეცნობა, რომ ბმულები მოცემულია ყველა მომსახურების ჭრილში.
არასამთავრობო ორგანიზაციებიდან შემოსული იყო 34 მოთხოვნა.
სრულად დაკმაყოფილდა:

– 2014 წლიდან დღემდე კომისიის მიერ მიღებული გადაწყვეტილებები დაუშვებელ პროდუქციასთან დაკავშირებით;

- კომისიის მიერ 2016 წელს საარჩევნო და არასაარჩევნო პერიოდში მაუწყებლის გადაცემების მონიტორინგის განხორციელების საფუძვლის, პერიოდის და შედეგების შესახებ ინფორმაცია; 

- 2017 წლის ადგილობრივი თვითმმართველობის არჩევნებისთვის საქართველოს 13 ტელეკომპანიის მიერ საქართველოს ორგანული კანონის „საქართველოს საარჩევნო კოდექსის“ 50-ე მუხლის პირველი პუნქტის ა) ქვეპუნქტით გათვალისწინებული კომისიაში წარმოდგენილი  ინფორმაცია;

– 2012-2017წ. ოქტომბრის ჩათვლით, PR მომსახურებებზე კომისიის მიერ დადებული ხელშეკრულებები კომპანიის დასახელების, ხელშეკრულების საგნისა და ღირებულების მითითებით, ასევე გაწეული სარეკლამო ხარჯი;

- კომისიის მიერ საქართველოს პარლამენტში საკანონმდებლო ინიცირების მიზნით წარდგენილი საკანონმდებლო ცვლილებების პაკეტი; 

- 2017 წლის განმავლობაში განთავსებული კომერციული რეკლამის შესახებ ინფორმაცია; 

– 2017 წლის 21 ოქტომბრის ადგილობრივი თვითმმართველობის არჩევნებისთვის საარჩევნო და მედიაკანონმდებლობის დარღვევასთან დაკავშირებით კომისიაში შემოსული განცხადებებისა და მათზე რეაგირების, ასევე მიღებული გადაწყვეტილებების შესახებ ინფორმაცია; 

– 2018 წლის საქართველოს პრეზიდენტის არჩევნების პირველი ტურის წინასაარჩევნო პერიოდის მედიამონიტორინგის ჩატარების მეთოდოლოგია; მონიტორების შერჩევის ფორმა; მინოტორინგის განხორციელებისთვის დახარჯული თანხა; მონიტორინგის შედეგად გამოკვეთილი დარღვევები და კომისიის მხრიდან მათზე განხორციელებული რეაგირების შესახებ ინფორმაცია; ინფორმაცია მონიტორინგის დროს გამოვლენილი ისეთი შესაძლო დარღვევების შესახებ, რომლებზეც რეაგირება არ წარმოადგენს კომისიის უფლებამოსილებას და იყო თუ არა კომისიის მხრიდან მიმართვა შესაბამისი ადმინისტრაციული ორგანოებისადმი. ასეთის არსებობის შემთხვევაში, მოთხოვნილია დეტალური ინფორმაცია.
– 2014 წლიდან დღემდე: ა) „ელექტრონული კომუნიკაციების შესახებ“ საქართველოს კანონში განხორციელებული და დაგეგმილი ცვლილებების შესახებ ინფორმაცია; ბ) ეუთოს ექსპერტების მიერ წარდგენილი რეკომენდაციები/დასკვნები/შეფასებები/მოსაზრებები მედიის სფეროში საქართველოს კანონმდებლობასთან დაკავშირებით; 

– ინფორმაცია SPA180002071 და SPA160020389 ელექტრონული ტენდერების გამოცხადებამდე ჩატარებული ბაზრის კვლევის და კომისიაში არსებული წინა სატენდერო ბაზრის კვლევის პროცედურის შესახებ;

- ინფორმაცია მაუწყებლობის ტრანზიტზე ავტორიზებული უცხოური კომპანიების შესახებ, რომლებიც არ არიან რეგისტრირებული სამეწარმეო რეესტრში და არ აქვთ წარმოდგენილი კომისიაში რეესტრის ამონაწერი;

– 2017 წლის თვითმმართველობის არჩევნებში პარტიების მიერ ტელევიზიებში განთავსებული რეკლამის რაოდენობა და ღირებულება;

– 2018 წლის ფეხბურთის მსოფლიო ჩემპიონატის მატჩების ტრანზიტთან დაკავშირებით კომისიაში წარმოდგენილი საჩივარი და ადმინისტრაციული წარმოების მასალები;

- ღია საეთერო ეროვნულ მაუწყებლობაზე ავტორიზებული პირების ჩამონათვალი;
– ევროპის საბჭოს მინისტრთა კომიტეტის მიერ შემუშავებული რეკომენდაციით CM/Rec(2010)5 გათვალისწინებული ვალდებულებების შესრულებასთან დაკავშირებით ინფორმაცია. 
– „ელექტრონული კომუნიკაციების შესახებ“ საქართველოს კანონში შესატანი ცვლილებების პროექტზე სხვა პირების მიერ წარმოდგენილი შენიშვნები და წინადადებები;

-  ფასიანი ტრანზიტის ხელშეკრულების გასაჯაროების თაობაზე ინფორმაცია;

-  დეტალური ინფორმაცია იმ პირთა შესახებ, რომელთა მიერ მაუწყებელში 2018 წლის განმავლობაში განთავსებული რეკლამის ან ტელეშოპინგის, განხორციელებული სპონსორობის ან გაწეული მომსახურების ღირებულებამ ან შემოწირულობამ 7,000.00 ლარზე მეტი შეადგინა. 
ნაწილობრივ დაკმაყოფილდა და/ან გაიგზავნა განმარტება:

– 2016, 2017 და 2018 წლების სხვდასხვა სახის (ძირითადად ფინანსური ხასიათის, ასევე საშტატო ერთეულებთან დაკავშირებული ინფორმაცია, სულ 26 პუნქტი) ინფორმაცია;
დაკმაყოფილდა სრულად ყველა პუნქტის მოთხოვნები მე-16 და მე-17 პუნქტების გარდა, რომელთან დაკავშირებითაც განემარტა, რომ მოთხოვნილი მონაცემები წარმოადგენს პერსონალურ ინფორმაციას და კომისიას ამ პირთა თანხმობის გარეშე მისი გასაჯაროების უფლება არ აქვს. ასევე განემარტა, რომ კომისია არ ფინანსდება საქართველოს სახელმწიფო ბიუჯეტიდან.
- მოქალაქის განცხადების საფუძველზე კომისიის მიერ მაუწყებლისგან მოთხოვნილი ინფორმაციის წარმოუდგენლობისა და გამოქვეყნებული საზოგადოებრივი აზრის კვლევის შედეგების მოქმედი კანონმდებლობის მოთხოვნებთან შესაბამისობის საკითხის თაობაზე დაწყებული ადმინისტრაციული წარმოების მასალები;
მიეწოდა კომისიაში არსებული ადმინისტრაციული წარმოების მასალები და ეცნობა, რომ საკითხის შესწავლა გრძელდება, მისი მაღალი საზოგადოებრივი მნიშვნელობისა და კომპლექსური ხასიათიდან გამომდინარე. 
- ბოლო 10 წლის განმავლობაში საქართველოში მოქმედი მობილური ოპერატორების მიერ დაწესებული მობილური ინტერნეტის პაკეტების ღირებულება ოპერატორებისა და წლების ჭრილში;
კომისიის მიერ ინფორმაცია გამოთხოვილ იქნა მობილური მომსახურების მიმწოდებელი ოპერატორებისგან და მიეწოდა განმცხადებელს.

- კომისიაში რეორგანიზაციის ჩამტარებელი პირის შესახებ ინფორმაცია, რეორგანიზაციის დროს გაწეული ხარჯის ოდენობა და კომისიაში დასაქმებული 5 პირის CV და სამუშაოს აღწერილობა;

მოთხოვნა დაკმაყოფილდა სრულად, გარდა დასაქმებულთა CV-ს მიწოდების მოთხოვნისა, რომელთან დაკავშირებითაც განემარტა, რომ მოთხოვნილი მონაცემები წარმოადგენს „პერსონალურ მონაცემთა დაცვის შესახებ“ საქართველოს კანონის მე-2 მუხლის ა) პუნქტით გათვალისწინებულ პერსონალურ ინფორმაციას, რომელთა გასაჯაროების უფლება კომისიას არ გააჩნია საქართველოს ზოგადი ადმინისტრაციული კოდექსის მე-10 და 44-ე მუხლების მოთხოვნათა გათვალისწინებით.
– 2008 წლიდან დღემდე მაუწყებლის შემოსავლების შესახებ ინფორმაცია შემოსავლების წყაროებისა და წლების ჭრილში;
განემარტა, რომ მაუწყებელს  აღნიშნული ინფორმაციის კომისიაში წარმოდგენა დაევალა 2016 წლიდან და ინფორმაცია განთავსებულია კომისიის ანალიტიკურ პორტალზე.
– 2008 წლიდან დღემდე საქართველოში მაუწყებელი სატელევიზიო არხების სრული ჩამონათვალი მაუწყებლობის ტიპის მიხედვით, შემოსავლები და შემოსავლის წყაროები; 
ინფორმაცია მიეწოდა 2 ეტაპად (მოცულობიდან გამომდინარე) და ეცნობა, რომ მოთხოვნილი ინფორმაცია 2010 წლიდან დღემდე განთავსებულია კომისიის ანალიტიკურ პორტალზე. 

– 2012-2017 წლებში კომისიის მიერ კოდებით: 224, 2241, 2242, 2243 გაწეული ხარჯის შესახებ ინფორმაცია;
განემარტა, რომ კომისია არ ფინანსდება სახელმწიფო ბიუჯეტიდან, დაარსების დღიდან საქართველოს სახელმწიფო ბიუჯეტიდან ან საქართველოს მთავრობის სხვა სარეზერვო ფონდიდან არ მიუღია არანაირი თანხები და, შესაბამისად, ზემოაღნიშნული კოდებით ხარჯი არ გაუწევია.
– 2012-2017 წლებში შემომავალი საერთაშორისო ზარების ტრაფიკის შესახებ ინფორმაცია წლების ჭრილში;
ეცნობა, რომ 2013-2017 წლების მოთხოვნილი ინფორმაცია განთავსებულია კომისიის ანალიტიკურ პორტალზე, ხოლო 2012 წლის ანალოგიური ინფორმაცია კომისიაში დაცული არ არის, თუმცა მიეწოდა წუთების აგრეგირებული ოდენობა.

– „მაუწყებლობის შესახებ“ საქართველოს კანონის მე-16 მუხლის კომისიის განმარტება ან/და საჩივრის განხილვასთან დაკავშირებული დოკუმენტაცია, ასევე, მაუწყებლის საკუთრების კონცენტრაციასთან დაკავშირებული კვლევის დოკუმენტაცია, ასეთის არსებობის შემთხვევაში;
გაეგზავნა კომისიის მიერ მაუწყებლისთვის 2017 წლის 22 თებერვალს გაგზავნილი წერილის ასლი განმარტებით ბარათთან ერთად და განემარტა, რომ ლიცენზიის გაცემის შემთხვევაში, კომისია ამოწმებს პირების ურთიერთდამოკიდებულებას და იკვლევს მაუწყებლის შესაძლო კონცენტრაციას. ცალკე კვლევა კი არ ჩატარებულა.

– ინფორმაცია, 2013 წლიდან დღემდე მიუმართავს თუ არა კომისიას ადგილობრივი და საერთაშორისო კვლევითი/აუდიტორული ორგანიზაციებისთვის საზოგადოებრივი აზრის კვლევების შედეგების გადამოწმების მიზნით;
განემარტა, რომ ასეთი მიმართვა არ ყოფილა.
– 2016-2017 წლებში ეთნიკური უმცირესობებით დასახლებულ სამცხე-ჯავახეთსა და ქვემო ქართლში ციფრული მაუწყებლობის მისაღებად აუცილებელი ე.წ. სეთ-თოფ-ბოქსების გასავრცელებლად კომისიის მიერ გატარებული ღონისძიებების შესახებ ინფორმაცია;

განემარტა, რომ ე.წ. სეთ-თოფ-ბიქსების გავრცელება არ შედის კომისიის კომპეტენციაში. აღნიშნული საკითხი შედიოდა სსიპ „ციფრული მაუწყებლობის სააგენტოს“ კომპეტენციაში, რომელიც დაფუძნებული იყო საქართველოს ეკონომიკისა და მდგრადი განვითარების სამინისტროს მიერ.
- 2017 წლის განმავლობაში კომისიის თავმჯდომარისა და წევრების: 1) ყოველთვიური ხელფასის ოდენობა; 2) ყოველკვარტალური პრემიის ოდენობა; 3) კომისიის 8 სტრუქტურული ერთეულის ხელმძღვანელის ყოველთვიური ხელფასის, პრემიისა და დანამატის ოდენობა; 4) საერთაშორისო მივლინებების დროს გაწეული ხარჯები თვეების მიხედვით, ტერიტორიის მითითებით; 5) კომუნალური და სხვა სამეურნეო ხარჯი;                  6) ინფორმაცია კანონშემოქმედებით საქმიანობაში კომისიის მონაწილეობის შესახებ;              7) კომისიაში შემოსული საჩივრების და დაკმაყოფილებული საჩივრების რაოდენობა;            8) საერთო სასამართლოში განხილული/მიმდინარე დავების რაოდენობა, რომლებშიც მხარე არის კომისია;
სრულად დაკმაყოფილდა ყველა პუნქტის მოთხოვნა მე-3 პუნქტის გარდა, რომელთან დაკავშირებითაც განემარტა, რომ მოთხოვნილი მონაცემები წარმოადგენს პერსონალურ ინფორმაციას და კომისიას ამ პირთა თანხმობის გარეშე მისი გასაჯაროების უფლება არ აქვს. ასევე განემარტა, რომ კომისია არ ფინანსდება საქართველოს სახელმწიფო ბიუჯეტიდან.
- კომისიის 2017 წლის 21 დეკემბრის N821/19 გადაწყვეტილების მიღებასთან დაკავშირებული სხდომების ოქმების ასლები და აუდიო ან/და ვიდეო ჩანაწერები;
ინფორმაცია მიეწოდა სრულად და განემარტა, რომ კომისიის სხდომის აუდიოჩანაწერი წარმოადგენს ადმინისტრაციულ–სამართლებრივი აქტის მომზადებასთან დაკავშირებულ შიდაუწყებრივი ხასიათის დოკუმენტს, გააჩნია დამხმარე ფუნქცია და კომისიის ვალდებულებას არ წარმოადგენს სხდომების აუდიოჩანაწერების შენახვა–დაარქივება.

კომისიის 2018 წლის 22 თებერვლის N121/19 გადაწყვეტილების პროექტი და მის მიღებასთან დაკავშირებული ადმინისტრაციული წარმოების მასალები;

ეცნობა, რომ აღნიშნული გადაწყვეტილება ატვირთულია  კომისიის ვებ გვერდზე.
- ფასიანი ტრანზიტის შესახებ ხელშეკრულებები და მათი გასაჯაროების თაობაზე ინფორმაცია;

მიეწოდა მოთხოვნილი ინფორმაცია და ეცნობა, რომ მითითებული ხელშეკრულება ატვირთულია კონკრეტულ ვებ გვერდზე, ხოლო გასაჯაროების შესახებ მოთხოვნა გაეგზავნა, ასევე შესაბამის ავტორიზებულ პირებს;

- საქართველოში რადიო და ტელემაუწყებლობის ლიცენზიის მფლობელების და ავტორიზებული პირების რაოდენობა და მათი გადანაწილება სახეების მიხედვით, 2017 წელს ინტერნეტის მომხმარებელთა სტატისტიკა, მულტიპლექსთა რაოდენობა და სარეკლამო ბაზრის მოცულობა 2017 წელს.
გაეგზავნა კომისიის ანალიტიკური პორტალისა და უწყებრივი რეესტრის შესაბამისი განყოფილებების ელექტრონული მისამართები და ეცნობა, რომ სარეკლამო ბაზრის მოცულობასთან დაკავშირებით მონაცემები გამოქვეყნებულია 4 ტელემაუწყებლის მონაცემების გარეშე, ვინაიდან მიმდინარეობს მოკვლევა.

მოქალაქეებისგან შემოსული იყო 21 მოთხოვნა.
სრულად დაკმაყოფილდა:

- ინფორმაცია სხვადასხვა ავტორიზებული პირის მიმართ კომისიაში შემოტანილი განცხადება/საჩივარის შესახებ, რომელიც ეხება 6 ქართული ტელეარხის მაუწყებლობის ტრანზიტის განხორციელების კანონიერების შესწავლას;
– ინფორმაცია, 2017 წლიდან დღემდე მიმართა თუ არა კომისიამ ინტერნეტპროვაიდერებს მომხმარებლისთვის რომელიმე ქართულ ან უცხოურ საიტზე წვდომის შეზღუდვის ან/და .ge ზონის დომენის ადმინისტრატორს ან რეგისტრატორს, რომელიმე დომენის რეგისტრაციის გაუქმების მოთხოვნით.

- საქართველოში მოქმედი მობილური ოპერატორების აბონენტთა როუმინგის სერვისით სარგებლობის შესახებ სტატისტიკური ინფორმაცია;

– საჩივრის განხილვის შესახებ კომისიის 2017 წლის 28 სექტემბრის ზეპირი მოსმენის სხდომის აუდიო ან ბეჭდური მასალა;

- საქართველოში შერეული მობილური პაკეტების და ინტეგრირებული - ორმაგი, სამმაგი და ოთხმაგი შეთავაზების დინამიკის შესახებ ინფორმაცია;

- თვითრეგულირების ორგანოს შექმნისა და მის ფარგლებში საჩივრის განხილვის დებულება; 

- სამეურვეო საბჭოს 2017 წლის ანგარიში.

– 2017 წლის განმავლობაში 8 ქართული სამაუწყებლო არხის თვითრეგულირების ორგანოებში შესული საჩივრებისა და მათზე რეგირების შესახებ ინფორმაცია;

- სატელეფონო ქსელში აბონენტის მიერ განხორციელებული გამავალი (6 წამამდე ხანგრძლივობის) ზარების შესახებ მონაცემები;

– 2017 წლის თვითმმართველობის არჩევნების პერიოდში ტელევიზიებში განთავსებული რეკლამისთვის დახარჯული თანხების, საარჩევნო სუბიექტების მიერ ტელეარხებზე შეძენილი სარეკლამო დროის და ფასების შესახებ ინფორმაცია;

- ინფორმაცია წილის შეძენისა და შეძენის შემდეგ ბაზარზე საბაზრო წილებისა და ფასის ცვლილებების შესახებ.
ნაწილობრივ დაკმაყოფილდა და/ან გაიგზავნა განმარტება:

- ავტორიზაციის გავლიდან დღემდე ავტორიზებული პირის მიერ „ელექტრონული კომუნიკაციების შესახებ“ საქართველოს კანონის შესაბამისად წარმოდგენილი დოკუმენტაციის თაობაზე ინფორმაცია;
ინფორმაცია მიეწოდა სრულად და ეცნობა, რომ კომპანიას მაუწყებლობის ტრანზიტით მომსახურება არ გაუწევია, თუმცა სხვადასხვა პერიოდში კომისიაში წარმოადგენდა დოკუმენტაციას, მათ შორის ტრანზიტის განსახორციელებლად საჭირო ხელშეკრულებებსა და ნებართვებს.
– ინფორმაცია, 2004 წლის 23 დეკემბრიდან 2015 წლის 1 აპრილამდე არხი იყენებდა თუ არა კომისიის მიერ 2012 წლის 17 თებერვლის N157/13 გადაწყვეტილებით მინიჭებულ სიხშირეს სატელევიზიო პროგრამების საეთერო მაუწყებლობისთვის და შესაბამისი დოკუმენტაციის დამოწმებული ასლები;
განემარტა, რომ კომისია, აუცილებლობის შემთხვევაში, კონკრეტული სიხშირული სპექტრის შესახებ ინფორმაციის მისაღებად ითხოვდა რადიომონიტორინგის შედეგებს შპს „ელექტრომაგნიტურ თავსებადობასა და ხელშეშლებზე დაკვირვების სამსახურისგან“. შესაბამისად, მონაცემები მოთხოვნილ პერიოდზე, კომისიაში დაცული არ არის. აღნიშნული სიხშირის მინიჭება განხორციელდა კომისიაში წლების მანძილზე ჩამოყალიბებული მონაცემთა ბაზისა და კომუნიკაციების საერთაშორისო კავშირში (ITU) რეგისტრირებული ძირითადი სადგურების პარამეტრების გათვალისწინებით.
- საქართველოში დღეს მოქმედი ინტერნეტპროვაიდერების სია სათაო ოფისების მისამართების მითითებით;
გაეგზავნა კომისიის ანალიტიკური პორტალის შესაბამისი განყოფილების ელექტრონული მისამართი, სადაც ხელმისაწვდომი იყო მოთხოვნილი ინფორმაცია.
- ინფორმაცია, 2017 წელს ტელევიზიების შემოსავლების შესახებ;
გაეგზავნა კომისიის ანალიტიკური პორტალის შესაბამისი განყოფილების ელექტრონული მისამართი.
- ინტერნეტპროვაიდერების ჩამონათვალი, აბონენტების რაოდენობის და საკონტაქტო ინფორმაციის მითითებით;
გაეგზავნა კომისიის ანალიტიკური პორტალისა და უწყებრივი რეესტრის შესაბამისი განყოფილებების ელექტრონული მისამართები.
– 1988-1992 წწ. თბილისის საქალაქთაშორისო სატელეფონო სადგურის, 1992-1993 წწ. საქართველოს კავშირგაბმულობის სამინისტროს საქალაქთაშორისო სატელეფონო კავშირის რესპუბლიკური ცენტრის, 1993-1994 წწ. საქართველოს სატელეფონო-სატელეგრაფო კავშირის რესპუბლიკური ცენტრის საარქივო მასალები ან მათი შენახვის ადგილის შესახებ ინფორმაცია;
განემარტა, რომ მოთხოვნილი საარქივო მასალა კომისიაში არ არის დაცული და კომისია არ ფლობს ზუსტ ინფორმაციას, სად შეიძლება ინახებოდეს აღნიშნული მასალა.
- სატელეკომუნიკაციო მომსახურების სფეროში საქართველოს არსებული კანონმდებლობის ასოცირების შეთანხმების დანართით გათვალისწინებულ დირექტივებთან დაახლოების მიზნით შემუშავებული შესაბამისი საკანონმდებლო ცვლილებების პაკეტი;

გაეგზავნა კომისიის ვებ გვერდის შესაბამისი ელექტრონული მისამართი, სადაც გამოქვეყნებულია ევროპის რეკონსტრუქციისა და განვითარების ბანკის მიერ დაფინანსებული პროექტის - „საქართველოს ელექტრონული კომუნიკაციების სექტორის განვითარება“ - ფარგლებში მომზადებული საკანონმდებლო ცვლილებების პროექტის პირველადი ვერსია.
– 2017 წლის თვითმმართველობის არჩევნების პერიოდში მერობის კანდიდატსა და ტელეკომპანიას შორის დადებული ხელშეკრულების ასლი მერობის კანდიდატის საარჩევნო რეკლამის განთავსების თაობაზე;
განემარტა, რომ მოთხოვნილი დოკუმანტი კომისიაში დაცული არ არის.

– 2016-2017 წწ. ჰოსტინგ პროვაიდერების შემოსავლები თვეების მიხედვით; კომისიის 13 და 15 მარტის სხდომების ვიდეოჩანაწერები; .GE დომენის სტატისტიკური მონაცემები;
დანართის სახით გაეგზავნა პირველი პუნქტით მოთხოვნილი ინფორმაცია. მე-2 მოთხოვნასთან დაკავშირებით ეცნობა, რომ კომისიის სხდომების ვიდეოჩაწერა არ იწარმოება. კომისია უზრუნველყოფს მხოლოდ კომისიის სხდომების კომისიის ვებ გვერდზე გაშუქებას ლაივ-სტრიმით. მე-3 მოთხოვნასთან დაკავშირებით კი ეცნობა, რომ .GE დომენების შესახებ სტატისტიკური ინფორმაცია კომისიას არ გააჩნია.
2012 წლიდან დღემდე სხვადასხვა სტატისტიკური ინფორმაცია დეტალურად, მათ შორის: ინტერნეტ ტრაფიკი, გახარჯული გიგაბაიტები, საერთაშორისო ზარებიდან შემოსული წუთების რაოდენობა და ჯამური შემოსავლები, პორტირება, აბონენტთა რაოდენობა და სხვა; 

ნაწილი ინფორმაციისა, განთავსებულია კომისიის ანალიტიკურ პორტალზე და მიეთითა შესაბამისი ელექტრონული მისამართი, ნაწილი მიეწოდა თანდართული ფაილით. ასევე განემარტა, რომ გადამცემების რაოდენობა კომპანიების მიხედვით, გარკვეული კომპანიებისთვის წარმოადგენს კომერციულ საიდუმლოებას, შესაბამისად, მიეწოდა ჯამური მონაცემები. გარკვეული რაოდენობის ინფორმაციასთან დაკავშირებით განემარტა, რომ კომისიაში მიმდინარეობს დათვლის მეთოდოლოგიაზე მუშაობა და მონაცემების დაზუსტება, რის გამოც ვერ გაეგზავნა ინფორმაცია.

სხვადასხვა  ხასიათის 19 მოთხოვნა.
სრულად დაკმაყოფილდა:

- ინფორმაცია ავტორიზებული პირის ბენეფიციარი მესაკუთრის (ასეთის არსებობის შემთხვევაში) ფიზიკური პირის წილობრივი მონაწილეობის ოდენობის შესახებ.

- მითითებული ინდიკატორების მიხედვით, კომისიის მიერ განხორციელებული რეფორმის 2018 წლის 20 ივნისამდე პერიოდის შუალედური შედეგები, საქართველოს კერძო სექტორის კონკურენტუნარიანობის განვითარების პოლიტიკის განხორციელების სტატუსის ანგარიშში შესატანად;
- ხონისა და ვანის მუნიციპალიტეტებში გავრცელებული ადგილობრივი ტელე და რადიომაუწყებლების ჩამონათვალი;

- ბაზარზე არსებული მობილური ოპერატორების ჩამონათვალი და საცალო მომსახურებიდან მიღებული შემოსავლები; საერთაშორისო გამავალი ტრაფიკიდან მიღებული შემოსავლები; ფიქსირებული სატელეფონო ოპერატორების მიერ ხმოვანი მომსახურებიდან მიღებული შემოსავალი; ინტერნეტ პროვაიდერების მიერ მონაცემთა გადაცემა/ინტერნეტის მომსახურებიდან მიღებული შემოსავლები; საკაბელო ტელევიზიების მიერ მაუწყებლობის ტრანზიტის მომსახურებიდან მიღებული შემოსავლები.

- 2 მოთხოვნა: თარიღი და დოკუმენტაცია, რის საფუძველზეც გაიარა ავტორიზაცია კომპანიამ კომისიაში; სამეწარმეო რეესტრში რეგისტრაციის დამადასტურებელი მოწმობა; „მაუწყებლობის შესახებ“ საქართველოს კანონის 37-ე მუხლის მე-3 პუნქტთან რეგისტრაციის შესაბამისობის დამადასტურებელი არგუმენტაცია; კომისიის მიერ გაცემული სამაუწყებლო ლიცენზიები.
ნაწილობრივ დაკმაყოფილდა და/ან გაიგზავნა განმარტება:

- 2015-2017 წწ. ინტერნეტგვერდის ან/და გვერდებზე განთავსებული ბმულების დაბლოკვის შემთხვევათა რაოდენობა (კომისიის მოთხოვნით; ინტერნეტის რეგისტრატორის მოთხოვნით; სხვა მიზეზით) და საფუძვლები, რამდენი მოთხოვნა არ შესრულდა და რა რეაგირება მოყვა ამას; GE დომენის ზონაში ინტერნეტის დაბლოკვის ზოგადი სტატისტიკა; ინტერნეტგვერდის მფლობელის კომისიისთვის ან/და მომხმარებელთა ინტერესების საზოგადოებრივი დამცველის სამსახურისთვის მიმართვიანობის ოდენობა ბლოკირების კანონიერების შესწავლის მოთხოვნით და დამდგარი შედეგები;

მიეწოდა ინფორმაცია კომისიისთვის მომართვისა და განხილული საკითხების შესახებ, ასევე განემარტა, რომ კომისია არ ფლობს ინფორმაციას, რამდენჯერ განხორციელდა ინტერნეტგვერდის დაბლოკვა ინტერნეტდომენის გამცემი პირის მიერ ან სხვა მიზეზით. შესაბამისად, არ ფლობს სტატისტიკას .GE დომენის ზონაში ინტერნეტის დაბლოკვის თაობაზე. ასევე ეცნობა, რომ კომისიისთვის ან/და მომხმარებელთა ინტერესების საზოგადოებრივი დამცველის სამსახურისთვის ბლოკირების კანონიერების შესწავლის მოთხოვნით არავის მოუმართავს.

– კომისიის თავმჯდომარის თანაშემწის ვაკანტური თანამდებობის დასაკავებლად კომისიის მიერ გამოცხადებული კონკურსის თაობაზე: არის თუ არა კომისიის თავმჯდომარის თანაშემწის სამუშაო მოთხოვნები გარკვეულ ასაკობრივ სეგმენტზე ან/და სქესზე ორიენტირებული; რამდენი განცხადება შემოვიდა კომისიაში საკონკურსოდ და როგორი იყო სქესთა ბალანსი; რა ეტაპზეა კონკურსი და იქნა თუ არა გადაწყვეტილება მიღებული;

მიეწოდა სრული ინფორმაცია და ეცნობა, რომ კონკურსი ჩაშლილად გამოცხადდა, ვინაიდან ვერცერთმა კონკურსანტმა (22 ქალი და 1 მამაკაცი)  საკონკურსო მოთხოვნა ვერ დააკმაყოფილა. 
- 4 მოთხოვნა ინფორმაციიის მიწოდების თაობაზე, ისარგებლა თუ არა კომისიის რეგულირებას დაქვემდებარებულმა სუბიექტებმა წერილში მითითებული რამდენიმე აუდიტორული კომპანიის მომსახურებით;

ეცნობა, რომ ერთ-ერთი აუდიტორული კომპანიის მომსახურებით ისარგებლა მხოლოდ ერთმა ავტორიზებულმა პირმა, რაც დასტურდება კომისიაში წარმოდგენილი აუდიტორული დასკვნით.

- 2 მოთხოვნა გასულ თვეში კომისიის ხელმძღვანელების, მოადგილეების და უშტატო თანამშრომლების მიერ მიღებული შრომის ანაზღაურებისა და სხვა თანხების იდენობის თაობაზე ინფორმაციის მიწოდების შესახებ; დაწესებულების ავტომანქანების ჩამონათვალი; სამივლინებო ხარჯები 2018 წლის 1 იანვრიდან დღემდე, მივლინების დანიშნულების, დელეგაციის წევრების და ხარჯის მითითებით; წარმომადგენლობითი ხარჯები 2018 წლის 1 იანვრიდან დღემდე დანიშნულებისა და ხარჯის ოდენობის მითითებით; სარეკლამო ხარჯი;
ინფორმაცია მიეწოდა სრულად, მე-5 მოთხოვნაზე კი განემარტა, რომ კომისიას სარეკლამო ხარჯი არ გაუწევია.

- ტრანზიტორი ოპერატორის მიერ 2017 წლის 01 ოქტომბრიდან დღემდე ტრანზიტით მიწოდებული არხების ჩამონათვალი;

ეცნობა, რომ აღნიშნული ოპერატორი აღარ ემსახურება აბონენტებს. მის აბონენტებს, დღეის მდგომარეობით ემსახურება მაუწყებლობის ტრანზიტზე ავტორიზებული სხვა პირი. ასევე მიეწოდა იმ გადაწყვეტილებების ელექტრონული მისამართები, სადაც დაფიქსირებულია სამაუწყებლო არხები, რომელთა ტრანზიტიც ხორციელდებოდა.

- მობილური კომპანიების აბონენტების რაოდენობა და შემოსავლები ბრენდების მიხედვით, მფლობელობის ტიპის ჭრილში (იურიდიული პირი, ფიზიკური პირი, ჯამი);
ეცნობა, რომ ინფორმაცია განთავსებულია კომისიის ანალიტიკურ პორტალზე და მიეთითა ელექტრონული მისამართი. ასევე განემარტა, რომ აბონენტებისა და შემოსავლების შესახებ კომპანიების მიერ შეთავაზებული ბრენდების მიხედვით ინფორმაცია, კომისიამ 2016 წლის 10 მარტის N158/20 გადაწყვეტილებით, ავტორიზებული პირის მოთხოვნის საფუძველზე, ცნო კომპანიის კომერციულ საიდუმლოებად და ამ ინფორმაციას კომისია ვერ გაასაჯაროებს. 
- ავტორიზებული პირის საკონტაქტო ინფორმაცია.
გაეგზავნა კომისიის უწყებრივი რეესტრის შესაბამისი განყოფილების ელექტრონული მისამართი და ეცნობა, რომ მოთხოვნილი ინფორმაცია საჯაროდ ხელმისაწვდომია.
- რეგიონების მიხედვით სატელევიზიო მაუწყებლობის ტრანზიტით მაუწყებელთა აბონენტებისა და ინტერნეტ-მომხმარებელთა რაოდენობა ტიპისა და პროვაიდერების მიხედვით.
გაეგზავნა კომისიის ანალიტიკური პორტალის შესაბამისი განყოფილების ელექტრონული მისამართი, სადაც ხელმისაწვდომი იყო მოთხოვნილი ინფორმაცია

– 2014 წლიდან დღემდე, კომისიასთან მოქმედი მომხმარებელთა ინტერესების საზოგადოებრივი დამცველის სამსახურის ფუნქციონირებისთვის დახარჯული თანხის ოდენობა, მათ შორის: თანამშრომელთა შრომის ანაზღაურება (შრომის ანაზღაურება, პრემია, დანამატი), ადმინისტრაციული ხარჯი და სხვა ხარჯი;

გაეგზავნა მოთხოვნილი ინფორმაცია დეტალურად მხოლოდ მომხმარებელთა ინტერესების საზოგადოებრივი დამცველის შემოსავლების შესახებ და მომხმარებელთა ინტერესების საზოგადოებრივი დამცველის თანაშემწეების შესახებ ჯამური ინფორმაცია. ასევე განემარტა, რომ მომხმარებელთა ინტერესების საზოგადოებრივ დამცველზე ვრცელდება „საჯარო დაწესებულებაში ინტერესთა შეუთავსებლობისა და კორუფციის შესახებ“ საქართველოს კანონის ყველა მოთხოვნა. თანაშემწეების შრომით-სამართლებრივი ურთიერთობები კომისიასთან, რეგულირდება „ეროვნული მარეგულირებელი ორგანოების შესახებ“ საქართველოს კანონითა და შრომის კოდექსით და ინფორმაცია მათი თანამდებობრივი სარგოს შესახებ, წარმოადგენს პირად მონაცემს, რომლის გასაჯაროების უფლება კომისიას, დასაქმებულის თანხმობის გარეშე, არ აქვს.
„საჯარო ინფორმაციის ასლის გადაღების მოსაკრებლის შესახებ“ საქართველოს კანონის   მე-6 მუხლის შესაბამისად განსაზღვრული საჯარო ინფორმაციის ასლის გადაღების მოსაკრებლის სახელმწიფო ბიუჯეტში გადახდის და ამავე კანონის მე–8 მუხლის მე-2 პუნქტით განსაზღვრული ვალდებულების შეუსრულებლობის გამო საანგარიშო პერიოდში საჯარო ინფორმაციის მომთხოვნი პირებისთვის შეჩერებულია შემდეგი საჯარო ინფორმაციის გაცემა:  
- მაუწყებლის მიერ კომისიაში წარმოდგენილი ევროპის მაუწყებელთა კავშირის 2018 წლის 1 ივნისის წერილის ასლი და ადმინისტრაციული პასუხისმგებლობის დაკისრების თაობაზე კომისიის 2018 წლის 28 ივნისის გადაწყვეტილების მიღებასთან დაკავშირებული ადმინისტრაციული წარმოების მასალები;
- ინფორმაცია კონკრეტულად მითითებული სიხშირული სპექტრის განაწილებისა და მისი კუთვნილების შესახებ.

- კომისიის 2018 წლის 15 მარტისა და 29 მარტის სხდომის ოქმების ამონაწერები.
ზემოაღნიშნულ პირებს წერილობით ეცნობა, რომ მოთხოვნილი საჯარო ინფორმაციის გაცემა განხორციელდება მათ მიერ საჯარო ინფორმაციის ასლის გადაღების მოსაკრებლის გადახდის დამადასტურებელი ქვითრის კომისიაში წარმოდგენის შემდეგ, როგორც ეს გათვალისწინებულია „საჯარო  ინფორმაციის ასლის  გადაღების მოსაკრებლის შესახებ”  საქართველოს კანონის  მე-8 მუხლის მე-2 პუნქტით.
საჯარო ინფორმაციის გაცემაზე უარის თქმის არცერთი შემთხვევა არ ყოფილა, გარდა პერსონალური ინფორმაციის გაცემაზე უარის თქმისა. 

საანგარიშო პერიოდში მაუწყებელმა კომისიის 2018 წლის 08 თებერვლის სხდომის სრული აუდიო ოქმის ჩანაწერისა და ვიდეოჩანაწერის (ასეთის არსებობის შემთხვევაში) მოთხოვნის პასუხად კომისიის მიერ გაგზავნილი განმარტება გაასაჩივრა თბილისის საქალაქო სასამართლოს ადმინისტრაციულ საქმეთა კოლეგიაში. მისი მოთხოვნა იყო კომისიის სხდომის ოქმში დაშვებული უსწორობებისა და არასრული ინფორმაციის გასწორება. შესაბამისად, დავის საგანს წარმოადგენდა ადმინისტრაციულ-სამართლებრივი აქტების ბათილად ცნობა. 
კომისიას 2018 წლის 31 მაისის განჩინებით დაევალა 2018 წლის 08 თებერვლის N9 სხდომის ოქმის აუდიო ვერსიის წარდგენა, მისი არსებობის შემთხვევაში. 

ვინაიდან კომისიაში არ ხდება კომისიის სხდომის აუდიოჩანაწერის დაარქივება, კომისიამ ვიდეოპორტალ YouTube-ზე მოიძია 2018 წლის 08 თებერვლის N09 სხდომის პირდაპირი გადაცემის ვიდეოჩანაწერი და წარადგინა სასამართლოში. აღნიშნული მტკიცებულების საფუძველზე, სასამართლომ 2018 წლის 11 ოქტომბერს გამოსცა გადაწყვეტილება, რომლითაც არ დააკმაყოფილა სარჩელი და მოსარჩელე მხარის მიერ გადახდილი სახელმწიფო ბაჟი - 100.00 ლარი ჩათვალა სახელმწიფო ბიუჯეტის სასარგებლოდ გადახდილად.


თბილისის საქალაქო სასამართლოს ადმინისტრაციულ საქმეთა კოლეგიის გადაწყვეტილება, თბილისის სააპელაციო სასამართლოს ადმინისტრაციულ საქმეთა პალატაში არ გასაჩივრებულა.
კომისიას გასაჩივრებასთან დაკავშირებული ხარჯები არ გაუწევია და, შესაბამისად, მეორე მხარის სასარგებლოდ თანხის გადახდის შემთხვევას ადგილი არ ჰქონია.
ანგარიშის მომზადების მომენტისათვის (01.12.2018 წელი) კომისიაში შემოსული 103 კორესპონდენციიდან პასუხგაცემულია 102, წარმოებაშია 1. 

საანგარიშო პერიოდში კომისიას არ მიუღია გადაწყვეტილება სხდომის  დახურვის თაობაზე. 
მოთხოვნის შემთხვევაში კომისია იღებს გადაწყვეტილებას ლიცენზიის მფლობელი/ავტორიზებული პირების მიერ წარმოდგენილი ინფორმაციის კომერციულ საიდუმლოებად ცნობის თაობაზე. 

საანგარიშო პერიოდში კომისიამ მიიღო  11 გადაწყვეტილება კომერციულ და ნაწილობრივ კომერციულ საიდუმლოებად ცნობის შესახებ:
N796/20, 07.12.17 - შპს „ტელეიმედის“ მიერ წარმოდგენილი დოკუმენტების კომერციულ საიდუმლოებად ცნობის შესახებ;
N817/20, 19.12.17 - სს „სილქნეტის“ მიერ წარმოდგენილი ინფორმაციის კომერციულ საიდუმლოებად ცნობის შესახებ;
25/20, 25.01.18 - სს „სილქნეტის“ მიერ წარმოდგენილი ინფორმაციის ნაწილობრივ კომერციულ საიდუმლოებად ცნობის შესახებ;
N78/20, 15.02.18 - შპს „ჯი-დი-ეს თი-ვი“-ს მიერ წარმოდგენილი ინფორმაციის ნაწილობრივ კომერციულ საიდუმლოებად ცნობის შესახებ;
N124/20,06.03.18 - შპს „დი +“-ის მიერ წარმოდგენილი ინფორმაციის ნაწილობრივ კომერციულ საიდუმლოებად ცნობის შესახებ;
N139/20,15.03.18 – შპს „ჯეოსელის“ მიერ წარმოდგენილი ინფორმაციის კომერციულ საიდუმლოებად ცნობის შესახებ;
N377/20,28.06.18 - სს „სილქნეტის“ მიერ წარმოდგენილი ინფორმაციის ნაწილობრივ კომერციულ საიდუმლოებად ცნობის შესახებ;
N392/20, 05.07.18 - შპს „მაგთიკომის“ მიერ წარმოდგენილი ინფორმაციის კომერციულ საიდუმლოებად ცნობის შესახებ;
N470/20,09.08.18 - შპს „მაგთიკომის“ მიერ წარმოდგენილი ინფორმაციის ნაწილობრივ კომერციულ საიდუმლოებად ცნობის შესახებ;
N502/20, 23.08.18 - შპს „მაგთიკომის“ მიერ წარმოდგენილი ინფორმაციის კომერციულ საიდუმლოებად  ცნობის შესახებ;
N619/20, 01.11.18 - სს „სილქნეტის“ მიერ წარმოდგენილი ინფორმაციის ნაწილობრივ კომერციულ საიდუმლოებად ცნობის შესახებ.
კომერციულ საიდუმლოებად ცნობის თაობაზე მოთხოვნის დაკმაყოფილებაზე უარის თქმის შესახებ კომისიას გადაწყვეტილება არ მიუღია.

საანგარიშო პერიოდში მიღებულია 8 გადაწყვეტილება, რომელიც შეიცავს სახელმწიფო საიდუმლოებას მიკუთვნებულ  ინფორმაციას.

საქართველოს ზოგადი ადმინისტრაციული კოდექსის III თავის 33-ე მუხლით განსაზღვრული საიდუმლო ინფორმაციის გამოქვეყნების წესის შესაბამისად, საიდუმლოებას მიკუთვნებული ინფორმაციის (გადაწყვეტილებების საიდუმლო დანართები) ამოღების შემდეგ, საჯარო ინფორმაციის გონივრულ ფარგლებში გამოცალკევებული ნაწილი გამოქვეყნდა კომისიის ოფიციალურ გვერდზე ინტერნეტში. 
„ლიცენზიებისა და ნებართვების შესახებ” საქართველოს კანონის 13-ე მუხლის ბ) პუნქტისა და 29–ე მუხლის ბ) პუნატის, აგრეთვე „ელექტრონული კომუნიკაციების შესახებ” საქართველოს კანონის  მე-15 მუხლის ა) პუნქტის და მე-17 მუხლის შესაბამისად, კომისია სისტემატიურად აწარმოებს ავტორიზებულ პირთა და სალიცენზიო/სანებართვო უწყებრივ რეესტრებს, რომელიც მოიცავს ელექტრონული კომუნიკაციების სფეროებში მოქმედი პირების შესახებ საინფორმაციო ბაზას. ზემოაღნიშნული ბაზა შეიცავს აგრეთვე ინფორმაციას აღნიშნულ პირთა ავტორიზაციის, მინიჭებული სიხშირეების, სარგებლობაში არსებული ნუმერაციის რესურსის და სხვა მონაცემების თაობაზე.

„ლიცენზიებისა და ნებართვების შესახებ” საქართველოს კანონის 36-ე მუხლის მე-2  პუნქტის თანახმად, საქართველოს კომუნიკაციების ეროვნული კომისიის მიერ წარმოებული უწყებრივი სალიცენზიო რეესტრი 2006 წლიდან იწარმოება ელექტრონულ ფორმატში. 

საქართველოს კომუნიკაციების ეროვნული კომისიის უწყებრივ სალიცენზიო რეესტრში შეტანილი ინფორმაციის რაოდენობა და ტიპოლოგია მოიცავს როგორც „ლიცენზიებისა და ნებართვების შესახებ” საქართველოს კანონის 36-ე მუხლის მე-4 პუნქტით განსაზღვრულ, ასევე დამატებით მონაცემებს. 
2014 წლის 06 მაისს „საქართველოს კომუნიკაციების ეროვნული კომისიის საქმიანობის მარეგულირებელ წესებში“ შევიდა ცვლილება და განისაზღვრა საჯარო ინფორმაციის პროაქტიული გამოქვეყნების წესი და საჯარო ინფორმაციის ელექტრონული ფორმით მოთხოვნის სტანდარტი. ზემოაღნიშნული წესის შესაბამისად, კომისია უზრუნველყოფს საჯარო ინფორმაციის პროაქტიულ გამოქვეყნებას საკუთარ ელექტრონულ რესურსზე (კომისიის ვებ გვერდი - www.gncc.ge) და ნებისმიერ პირს აქვს შესაძლებლობა გაეცნოს კომისიის ოფიციალურ ვებ გვერდს. 

კომისიის წარდგინებით „ლიცენზიებისა და ნებართვების შესახებ“ საქართველოს კანონის მე-13 მუხლით გათვალისწინებული მონაცემები შეიტანება სახელმწიფო სალიცენზიო რეესტრში და ლიცენზიის გაცემის თაობაზე ინფორმაცია ქვეყნდება „საქართველოს საკანონმდებლო მაცნეში“.
კომისიაში შემოსულ ან მისი საქმიანობის შედეგად წარმოქმნილ საიდუმლო დოკუმენტაციის საქმისწარმოებაზე პასუხისმგებელია კომისიის თავმჯდომარის ბრძანებით საგანგებოდ დანიშნული პირი. 
კომისიაში შემოსულ და კომისიის საქმიანობის შედეგად წარმოქმნილი დოკუმენტები შედის კომისიის საარქივო ფონდში. საარქივო საქმისწარმოებაზე პასუხისმგებელია თავმჯდომარის ბრძანებით საგანგებოდ დანიშნული პირი. 
საანგარიშო პერიოდში საარქივო წესით დამუშავდა და კომისიის არქივს გადაეცა 2010–2012 წლების 336 მუდმივად შესანახი საქმე.
საქართველოს ზოგადი ადმინისტრაციული კოდექსითა და „პერსონალურ მონაცემთა დაცვის შესახებ“ საქართველოს კანონით გათვალისწინებული საფუძვლებით, საანგარიშო პერიოდში კომისიის მიერ მოთხოვნილი, დამუშავებული და შენახული იქნა პერსონალური მონაცემები შემდეგი ფუნქციების განხორციელებისას:
 კომისიის აპარატში დასაქმებულთა პირადი საქმეების შედგენისას;

 დროებითი ფუნქციის შესასრულებლად პირთა დასაქმებისას;

 ვაკანტურ თანამდებობებზე დანიშვნის მიზნით გამოცხადებულ კონკურსებში მონაწილეთა დოკუმენტაციის დამუშავებისას;

 კომისიაში ფიზიკური და იურიდიული პირების მიერ წარმოდგენილ განცხადებებში მითითებული პერსონალური მონაცემების (სახელი, გვარი, პირადი ნომერი, ტელეფონის ნომერი, ელექტრონული ფოსტის მისამართი, საფოსტო მისამართი) ელექტრონული დოკუმენტბრუნვის პროგრამაში შენახვისას, ასევე, განცხადებების განხილვის მიზნებისთვის.
საანგარიშო პერიოდში კომისიის მიერ განხორციელდა პერსონალური მონაცემების შეგროვებისა და დამუშავების 42 ფაქტი.

  დასაქმებულზე კომისიის მიერ მოთხოვნილი, დამუშავებული და შენახული იქნა შემდეგი პერსონალური მონაცემები:  
ა) უმაღლესი განათლების დამადასტურებელი მოწმობის/მოწმობების სერტიფიკატების ასლები; 
ბ) ამონაწერი შრომის წიგნაკიდან, ან ცნობა სამუშაო ადგილიდან, ან წინა დამსაქმებელთან/დამსაქმებლებთან გაფორმებული კონტრაქტების ასლები; 

გ)  Curriculum  Vitae;- ან hr. gov. ge- ზე ატვირთული სპეციალურად დაგენერირებული რეზიუმე; 

გ) პირადობის დამადასტურებელი დოკუმენტის ასლი; 

დ) სამხედრო ბილეთი (ასეთის არსებობის შემთხვევაში);

ე) საავადმყოფო ფურცლები. 

სადაზღვეო მიზნებისთვის დაცულია დასაქმებულთა ოჯახის წევრების (სულ 118 პირი) პირადი მონაცემები.

            
კომისიაში პერსონალური მონაცემების შენახვა  წარმოებს როგორც ელექტრონულად, ასევე მატერიალური ფორმით. ორივე შემთხვევაში დაცულია ინფორმაციის შენახვის კანონმდებლობით დადგენილი წესი.

           კომისიას გააჩნია საკადრო ადმინისტრირების მონაცემთა ელექტრონული ბაზა (Lime), რომელიც შეიცავს დასაქმებულთა პერსონალურ მონაცემებს და მასზე წვდომა აქვს შესაბამის სტრუქტურულ ერთეულს კომპეტენციის ფარგლებში. პირად პროფილზე წვდომა აქვს მხოლოდ დასაქმებულს და ადამიანური რესურსების მართვის სამსახურს; 
            საქართველოს ზოგადი ადმინისტრაციული კოდექსის მოთხოვნათა დარღვევისა და კომისიის აპარატში დასაქმებულთათვის დისციპლინური სახდელის დადების შემთხვევას, ადგილი არ ჰქონია. 

„პერსონალურ მონაცემთა დაცვის შესახებ“ საქართველოს კანონის მე-4 მუხლის ე) ქვეპუნქტის შესაბამისად, განადგურდა კომისიაში დაცული ვადამოსული (2015 წლის ნომებრიდან 2016 წლის ოქტომბრის ჩათვლით) ელექტრონული საკომუნიკაციო მომსახურების მიმწოდებელი კომპანიების მიერ წარმოდგენილი სატელეფონო ტრაფიკის (გამავალი, შემავალი და შიდა ზარები) ამსახველი CDR–ები და შედგა განადგურების 12 აქტი.
კომისია, ასევე, ასრულებს საქართველოს ზოგადი ადმინისტრაციული კოდექსის 32-ე მუხლის მოთხოვნებს კომისიის  სხდომათა საჯაროობის თაობაზე. 
კერძოდ: 
ღიად და საჯაროდ წარმართავს თავის სხდომებს; ასრულებს მოთხოვნას საჯარო მონაცემთა ბაზებისა და საჯარო დაწესებულებათა მიერ პერსონალური მონაცემების შეგროვების დამუშავების, შენახვისა და სხვისთვის გადაცემის თაობაზე და ა.შ.
საანგარიშო პერიოდის განმავლობაში კომისიის მიერ განხორციელებულ საქმიანობაში, გარდა საქართველოს ზოგადი ადმინისტრაციული კოდექსისა, დაცულია „მაუწყებლობის შესახებ” საქართველოს კანონის მე-7 მუხლის მოთხოვნები. ლიცენზიების გაცემის, მათი მოდიფიცირების ან გაუქმების, მათი მოქმედების შეჩერების, აგრეთვე ტარიფების დადგენის, შეცვლის ან გაუქმების თაობაზე კომისიის მიერ გადაწყვეტილების მიღებამდე ეწყობა საჯარო განხილვები. ცნობები საჯარო განხილვების ჩატარების შესახებ და განსახილველი საკითხების პროექტები, დადგენილი წესის შესაბამისად, ქვეყნდება კომისიის ვებ გვერდზე. აღნიშნულ საკითხებზე ტარდება საჯარო ზეპირი მოსმენები. საანგარიშო პერიოდში კომისიის ვებ გვერდზე გამოქვეყნდა საჯარო გაცნობისათვის დოკუმენტების წარდგენისა და ზეპირი მოსმენის გამართვის შესახებ 48 ცნობა, ჩატარებულია 36 ზეპირი მოსმენის, 1 მოსამზადებელი და 64 სხდომა. კომისიის სხდომებზე დასწრება შეუძლია ყველა დაინტერესებულ პირს. კომისიის მიერ მიღებული დადგენილებები, გადაწყვეტილებები და კომისიის თავმჯდომარის ბრძანებები ძირითადი საქმიანობის შესახებ, ქვეყნდება კომისიის ვებ გვერდზე და უზრუნველყოფილია მათი საჯაროობა. 

